
  የጋራ መኖሪያ አፓርታማ አብሮ ለመገንባት የተደረገ ውል
ይህን የጋራ መኖሪያ አፓርታማ ቤት አብሮ የመገንባት ውል ምቾት ሪል ስቴት አክስዮን ማሕበር አድራሻው አዲስ አበባ አራዳ ክፍለ ከተማ ወረዳ 01 የቤት ቁጥር አዲስ ቢሮ ቁጥር G2-19 
ስ.ቁ +251 953 92 22 22 / +251 960049191 
እና
በ አቶ __ _________________ አድራሻ፡- ከተማ ________ክ/ ከተማ _________ የቤ.ቁጥር _________ ሞባይል ቁጥር ፡- ___________  ፖ.ሳ.ቁ _____ ኢሜል ________ ከዚህ በኋላ አክሲዮን አባል  እየተባለ በሚጠራው መካከል ዛሬ ቀን __________ EC  ተፈርሟል፡፡

አንቀፅ አንድ
1.1 [bookmark: _gjdgxs] ምቾት ሪል ስቴት ማለት በዚህ ውል መሰረት  በአዲስ አበባ ከተማ፣ በአዲስ ከተማ ክ/ከተማ፣ ወረዳ 09 የቤት ቁጥር 942 ልዩ ቦታው ኳስ ሜዳ ተብሎ በሚጠራው አካባቢ ስፋቱ 823.87 ካሬ ሜትር በሆነው እና በካርታ መለያ ቁጥር AA000020900607 በስሙ ተመዝግቦ በሚገኘው ይዞታው ላይ ከሚያስገነባው 3B+G+17+ቴራስ የጋራ ቅይጥ የመኖርያ ህንጻ  ውስጥ ከዚህ በታች በአንቀጽ 2 በዝርዝር የተመለከተውን አንድ የመኖሪያ አፓርትመንት እና በጋራ የሚለሙ ሱቆች ገንብቶ በከፊል በማጠናቀቅ በዚህ ውል በተመለከተው ጊዜ ውስጥ ለአክሲዮኑ አባል  ለማስረከብ የተስማማው ተዋዋይ ወገን ነው፡፡ 
1.2.  የአክሲዮን አባል  ማለት በዚህ ውል መሰረት የቤት መስሪያ ዋጋ ለምቾት ሪል ስቴት በወቅቱ አጠናቅቆ በመክፈል ቤቱን ለመረከብ የተስማማው ተዋዋይ ወገን ነው፡፡




አንቀጽ ሁለት
የመኖሪያ ቤቱ አሠራርና አጠቃላይ ይዘት
2.1.  ምቾት ሪል ስቴት ለአክሲዮኑ አባል  ገንብቶ የሚያስረክበው የመኖሪያ አፓርትመንት በጋራ ህንፃ ቤት ባለቤትነት አዋጅ ቁጥር 370/1995 መሠረት ለመኖሪያ አገልግሎት በተመደበ ሕንፃ ውስጥ የሚገኝ በከፊል የተጠናቀቀ የመኖሪያ አፓርትመንት ነው፡፡
2.2.  በዚህ አንቀጽ ንዑስ አንቀጽ 2.1 መሰረት በከፊል የተጠናቀቀ ቤት ማለት፡-
2.2.1. የጋራ መጠቀሚያ ስራዎች ማለትም የደረጃ ግራናይት ስራ
2.2.2. የመኖሪያ ቤቱን የውስጥ ክፍሎች ግድግዳ የአካፋይ ስራ
2.2.3. የውስጥ እና የውጭ ልስን ስራ
2.2.4. የውስጥ ክፍሎች ቻክ ስራ
2.2.5. የውሀ እና ኤሌክትሪክ መስመር ዝርጋታ ስራ
2.2.6. ዊንዶ ሲል እና ሌሎች የጋራ መጠቀሚያ ስራ
2.2.7. የአፓርትመንቱ መግቢያ በር እና መስኮት ስራ
2.3.  የመኖሪያ አፓርትመንቱ የሚገኝበት ወለል በእጣ የሚወጣ ነው፡፡ በአንቀፅ ሁለት ከተጠቀሰው ከፊል ግንባታ ዉጪ ያለ ማንኛውም ግንባታ በምቾት ሪል ስቴት የማይሠራ ሲሆን የአክሲዮኑ አባል  በራሱ ወጪ እና ምርጫ የሚያሰራ/የሚያስገጥም/ ይሆናል፡፡ ሆኖም የአክሲዮኑ አባል  በራሱ ወጪ የሚያሰራቸውን የማጠናቀቂያ ስራዎች አጠቃላይ የመኖሪያ አፓርትመንቱ ህንጻ ላይ ካለው እስታንዳርድ ጋር ተመጣጣኝ መሆኑን ምቾት ሪል ስቴት የመቆጣጠር እና ከእስታንዳርድ በታች ሆኖ ከተገኘም የማስቆም መብት አለው፡፡በተጨማሪም የአክሲዮኑ አባል  የሚሰራቸው የማጠናቀቂያ ስራዎች በማናቸውም ሁኔታ የህንጻውን መዋቅር የሚነካ ወይም የሚጎዳ እንዲሆን አይፈቀድም፡፡
2.4. የመኖሪያ አፓርትመንቱ፣ፓርኪንግ ፣ የጋራ ሱቆች (ከግራውንድ እስከ G+2) እና የጋራ መገልገያዎች ድርሻን ጨምሮ በፕላኑ ላይ የተጠቀሰው አጠቃላይ ስፋት 120 ካሬ ሜትር ነው፡፡

2.5. የአክሲዮኑ አባል  የመመዝገቢያ እና የቁፋሮ ስራ ማስጀመሪያ ክፍያን ጨምሮ በኢትዮጵያ 1,500,000 ብር (አንድ ሚሊዮን አምስት መቶ ሺህ ብር) ከፍሏል፡፡ ከዚህ ክፍያ በኋላ ቀሪ ክፍያዎች ከዚህ በታች በተያያዘው የአከፋፈል ሰሌዳ መሰረት ለመክፈል ግዴታ ገብቷል፡፡
	
የክፍያ ሰሌዳ እሴት ታክስ ጨምሮ

	ተ.ቁ
	የስራው አይነት  በዝርዝር
	የክፍያመጠን(ብር)
	ስራው የሚወስደው ጊዜ

	
1
	           ለቁፋሮ ስራ
	
	2ወር

	
2
	         ለመሰረት ስራ
	270,000
	2ወር

	
3
	     ሽር ወል ስራ እና የሁለተኛ ቤዝመንት ሰራ
	270,000
	2ወር

	
4
	   አንደኛ ቤዝመንት ሰራ እና ለግራውንድ ወለል ሰራ
	270,000
	2ወር

	
5
	ለ1ኛ-2ኛ ወለል ስራ
	270,000
	2ወር

	
6
	ለ3ኛ- 4ኛ ወለል ስራ
	270,000
	2ወር

	    
7
	ለ5ኛ- 6ኛ ወለል ስራ
	270,000
	2ወር

	
8
	ለ7ኛ-8ኛ ወለል ስራ
	270,000
	2ወር

	
9
	ለ9ኛ-10ኛ ወለል ስራ
	270,000
	
2ወር

	10
	ለ11ኛ-12ኛ ወለል ስራ
	270,000
	
2ወር

	11
	       ለ13ኛ-14ኛ ወለል ስራ
	270,000
	
2ወር

	12
	       ለ15ኛ-16ኛወለል ስራ
	270,000
	
2ወር

	13
	       ለ17ኛ ወለል ስራ  
	270,000
	2ወር

	14
	      ለቴራስ እና ዋተር ፕሩፍ ስራ
	220,000
	2ወር

	15
	     ለልስን ስራ እና ዊንዶ ሲል ስራ
	240,000
	2ወር

	16
	     ለኳርትዝ ቅብ ስራ
	220,000
	1ወር

	17
	     የውሃ እና የኤሌክትሪክ መስመር ዝርጋታ ስራ
	220,000
	1ወር

	18
	     የጂብሰም ቻክ ስራ
	220,000
	1ወር

	19
	     ለግንብ (ብሎኬት ) ስራ
	220,000
	1ወር

	20
	     የሳይት ጽዳት እና ማስተካከል ስራ
	220,000
	1ወር

	
	ድምር
	4,800,000
	




አንቀጽ ሶስት
የቤቱ ዋጋ እና የክፍያ አፈፃፀም
3.1 የአክሲዮኑ አባል  የሚከፍለው ጠቅላላ የቤቱ ዋጋ ቫትን ጨምሮ 4,800,000 ማለትም በካሬ ሜትር 40,000 (አረባ ሽህ ብር) ነው፡፡
3.2 የአክሲዮኑ አባል  ከዚህ በላይ በዝርዝር የተመለከቱት ክፍያዎች በተቀመጠው የጊዜ ሰሌዳ መሰረት ለመክፈል ግዴታ ገብቷል፡፡
3.4  ክፍያዎቹ የሚፈፀሙት በምቾት ሪል ስቴት ስም በተዘጋጀ የባንክ ሂሳብ ገቢ የሚያደረግ ሲሆን ምቾት ሪል ስቴት ለእያንዳንዱ ክፍያ የባንክ ደረሰኝ ሲቀርብለት አረጋግጦ ህጋዊ ደረሰኝ ለአክሲዮኑ አባል  የሚሰጥ ይሆናል፡፡ 
3.5 የጭማሪ ዋጋ ማስተካከያ በተመለከተ ምቾት ሪል ስቴት  እና የአክሲዮኑ አባል   ውለታ ሲወስዱ የነበረው የማቴሪያል ዋጋ ማለትም  የሲሚንቶ፣ የብረት፣ የአጣና፣ የአሸዋ፣ የጠጠር፣ የሚስማር  እና የባለሙያ ወጭወች ላይ  ከ 5% (አምስት በመቶ)  በላይ የዋጋ ጭማሪ ካሳዬ በጠቅላላ ጉባኤ በሚወሰነው ውሳኔ መሰረት የዋጋ ማሻሻያ የሚደረግ ይሆናል፡፡   










አንቀጽ አራት 
የአክሲዮኑ አባል  መብት እና ግዴታ
4.1  የአክሲዮኑ አባል በአንቀጽ 2.7 በተመለከተው የአከፋፈል ስርዓት መሠረት ክፍያውን የመክፈል ግዴታ አለበት፡፡
4.2  ሆኖም አንቀጽ 4.1ን በመተላለፍ የአክሲዮኑ አባል  በተጠቀሰዉ የክፍያ ዘዴ መሰረት ሳይከፍል የቀረ እንደሆነ፤
4.2.1	 ምቾት ሪል ስቴት የአክሲዮኑ አባል  በዚህ ውል በሰጡት የመገናኛ አድራሻ መሠረት የክፍያ ማስታወቂያ  በጽሁፍ ይልካል፤
4.2.2	የክፍያ ጥያቄ በተላከ 6ኛው ቀን በኃላ በየቀኑ ብር 1000 (አንድ ሺህ ብር) ቅጣት ለበጎ አድራጎት አገልግሎት የሚውል ተጨማሪ ለመክፈል ተስማምቷል:: 
4.2.3	የክፍያ ማስታወቂያው ከተላከ 15 (አስራ አምስት) ተከታታይ ቀናት ተጠብቆ የአክሲዮኑ አባል  አሁንም ክፍያውን ያልፈፀሙ እንደሆነ በ16ኛው ቀን ምቾት ሪል ስቴት ለአክሲዮኑ አባል  በሽያጭ ውሉ መሠረት በ15 (አስራ አምስት) ተከታታይ ቀናት ውስጥ ክፍያውን ከነቅጣቱ እንዲፈፀምለት በዚህ ውል በተጠቀሰው ስልክ ቁጥር እና አድራሻ የፅሁፍ ማስጠንቀቂያ ይልካል 
4.2.4	*በንዑስ አንቀፅ 4.2.3. መሠረት አሁንም የአክሲዮኑ አባል  ያልከፈለ እንደሆነ ክፍያው ከተጠየቀበት ቀን ጀምሮ  1 ወር ከሞላው ምቾት ሪል ስቴት ጉዳዩን ለጠቅላላ ጉባኤ አቅርቦ ውሳኔ ካገኘ በኋላ  ውለታውን ማቋረጥ የሚችል ሲሆን ውሉን መሰረዙን ለአክሲዮኑ አባል  አሳውቆ የአክሲዮኑ አባል ከከፈለው አጠቃላይ  ገንዘብ ላይ ተያያዥ ወጪዎች ከተቀነሱ በኋላ ለሌላ አክሲዮን አባል  ተላልፎ አዲሱ የአክሲዮን አባል  ክፍያውን ገቢ ሲያደርግ ገንዘቡ ተመላሽ  ይደረግለታል፡፡ ውለታውም በአክሲዮኑ አባል  አነሳሽነት እንደተቋረጠ ይቆጠራል፡፡*



4.3	የአክሲዮኑ አባል  በባንክ ክፍያ ሲፈጽም በስሙ ወይም በውል ቁጥሩ መሆን ያለበት ሲሆን በባንክ ክፍያ ከፈጸመ በአምስት የስራ ቀናት ውስጥ ለምቾት ሪል ስቴት በማቅረብ ደረሰኝ የማስቆረጥ ግዴታ አለበት፡፡ 4.4/
4.3 የመኖሪያ ቤቱን ለአክሲዮኑ አባል  ለማስተላለፍ እና ስም ለማዘዋወር ለሚመለከተው የመንግስት አካል መከፈል ያለባቸውን ወጪዎች በአክሲዮን አባል  የሚሸፈን ይሆናል።

4.4 የውሃና የኤልክትሪክ ቆጣሪ ማስገቢያ ወጪዎች ሁሉ”  በአክሲዮን አባል ” የሚሸፈኑ ሲሆን የማስገባት  እና ርክክብ የማድረግ ሀላፊነት የምቾት ሪል ስቴት   ነው።

4.5 ምቾት ሪል ስቴት ለአክሲዮኑ አባል  ከሚያስረክበው የተናጠል የመኖሪያ አፓርትመንት በተጨማሪ በጋራ  መገልገያ ውስጥ የሚገኙት ኮሪደር፣ ደረጃ፣ ሊፍት፣ የኤሌክትሪክ ጄኔሬተር፣ የውሃ ፓምኘ፣ የውሃ ማጠራቀሚያ በርሜሎች፣ የመፀዳጃ ፍሳሽ ማጠራቀሚያ፣ የቆሻሻ ማስወገጃ እና የመሳሰሉትን  መገልገያዎች በነዋሪዎች የጋራ መተዳደሪያ ደንብ መሠረት የአክሲዮኑ አባል  በጋራ ለመጠቀም ተስማምቷል፡፡
4.8 የአክሲዮኑ አባል  ክፍያ መክፈል ካለበት የመጀመሪያ 15 /አስራ አምስት/ ቀናት በኋላ ያሉ የዘገዩ የክፍያ ቀናት ለግንባታ ማስረከቢያ ጊዜው ላይ ተጨማሪ በመሆን በዘገየው ልክ የግንባታው ጊዜ የሚራዘም ይሆናል።
4.9 የአክሲዮኑ አባል  በዚህ ውል ውስጥ የተጠቀሰው አድራሻው ትክክለኛ መሆኑን አረጋግጦ ፈርሟል፡፡ ለወደፊትም የአድራሻ ለውጥ ሲኖር ለውጡን በአስቸኳይ  በጽሁፍ 
ለማሳወቅ ግዴታ ገብተዋል፡፡ የአክሲዮኑ አባል  የለወጠውን አድራሻ ባለማስታወቅ ምክንያት በምቾት ሪል ስቴትም ሆነ በራሱ ላይ ለሚደርሰው ችግር የአክሲዮኑ አባል  ግዴታ እና ኃላፊነት ይሆናል፡፡


4.10 የአክሲዮኑ አባል  ቤቱን ተረክቦ ከሌሎች ኮሚውኒቲ ነዋሪዎች ጋር መኖር ሲጀመር ከኮሚውኒቲው በሚወጣ የጋራ መተዳደሪያ ደንብ መሠረት የመተዳደር ግዴታ አለበት፡፡
አንቀጽ አምስት
የ ምቾት ሪል ስቴት መብት እና ግዴታ
5.1 ለግንባታ የሚውሉ ማቴሪያሎች ጥራታቸውን የጠበቁ እነዲሆን ከዚህ በታች በተገለፀው የጥራት ደረጃ መስፈርት መሰረት ወደ ግንባታ ቦታ ሲገቡ አስፈላጊውን ቁጥጥር ይደረጋል፡፡ በተጨማሪም የማቴሪያል ቴስት እንደ አስፈላጊነቱ ይሰራል፡፡
5.1.1 የጥራት ደረጃ ሙከራ
· የአርማታ የጥራት ደርጃ በየ50 ሜትር ኩብ ይለካል፡፡ውጤቱም ይመዘገባል፡፡
· ለብርት የኢሎንጌሽን ሙከራ ይሰራል፡፡ውጤቱም ይመዘገባል፡፡
· ለጠጠር ሲቭ አናላይሲስ ይሰራል፡፡ውጤቱም ይመዘገባል፡፡
5.2 ምቾት ሪል ስቴት የቤቱን ግንባታ በ36 ወራት ጊዜ ውስጥ ወይም ከዚያ በፊት በማጠናቀቅ ለአክሲዮኑ አባል   ያስረክባል። 
5.3 ከዚህ በላይ በአንቀጽ 5.2 የተመለከተው እንደተጠበቀ ሆኖ ምቾት ሪል ስቴት የግንባታ ስራውን በወቅቱ እንዳያጠናቅቅ እንቅፋት የሚሆኑ አስገዳጅ የሆኑ ሁኔታዎች (force majeure) በሚያጋጥሙበት ወቅት  የጊዜ ማራዘሚያ ሊደረግ ይችላል፡፡; 

5.4 የአክሲዮኑ አባል  የጋራ ህንፃ መኖሪያ ቤቱን ከመረከቡ በፊት በንብረቱ ላይ ለሚደርስ ማንኛውም ጉዳት ምቾት ሪል ስቴት ሀላፊነት ለመውሰድ ግዴታ ገብቷል።



አንቀጽ ስድስት
የቤቱ ርክክብ እና ባለቤትነትን ስለማስተላለፍ
6.1 የአክሲዮኑ አባል  ቤቱን ለመረከብ በቅድሚያ በአንቀጽ 2 ንዑስ አንቀጽ 2.7 የተዘረዘሩትን ክፍያዎች አጠቃሎ መክፈል አለበት።
6.2 የአክሲዮኑ አባል  ቤቱን ሲረከብ በውለታው ዝርዝር መሠረት መሆኑን አረጋግጦ ይረከባል፡፡
6.3 የአክሲዮኑ አባል ቤቱን ከተረከበ በኋላ ለመሸጥም ሆነ ለማከራየት ቢፈልግ ወይም ለራሱ የሚጠቀምበትም ቢሆን የቤቱ አገልግሎት ለመኖሪያ ቤት ብቻ መሆኑን ስምምነት አድርጓል፡፡
6.4 የአክሲዮኑ አባል  ለሶስተኛ ወገን ሲሸጥ ወይም ሲያስተላልፍ ሶስተኛ ወገን የቤቱ ማህበር መተዳደሪያ ሰነዶች እና በዚህ ስምምነት ውስጥ ያሉ የገዢ ግዴታዎች ለመፈፀም በፅሁፍ እንደተስማማ ያረጋግጣል፡፡  
6.5 የአክሲዮኑ አባል የሚጠበቅበትን ክፍያ ለምቾት ሪል ስቴት ሙሉ በሙሉ ከፍሎ ካጠናቀቀ በኋላ ስም ለማዛወር ሲጠይቅ በአፓርትመንት ቤቱ ላይ የአክሲዮኑ አባል  ያለው የባለቤትነት መብት እንዲረጋገጥና አግባብነት ባለው ባለስልጣን እንዲመዘገብለት “ምቾት ሪል ስቴት” በወቅቱ በስራ ላይ ባለው የመንግስት ደንብ መሰረት የባለቤትነት መብቱ ለአክሲዮኑ አባል  እንዲተላለፍ ይሰራል። 
6.6 ምቾት ሪል ስቴት የባለቤትነት ማረጋገጫ ካርታና ሰነዶች ለአክሲዮኑ አባል  ሲያስረክብ ወይም ምቾት ሪል ስቴት   እና የአክሲዮኑ አባል  በሰነዶች ማረጋገጫና ምዝገባ ጽ/ቤት በግንባር ቀርበው ውል እንደፈጸሙ ቤቱ ላይ ያለው የባለቤትነት መብት ሁሉ ለአክሲዮኑ አባል  እንደተላለፈ ይቆጠራል፡፡
6.7 ምቾት ሪል ስቴት አስፈላጊውን እርምጃ ሁሉ በመውሰድ ለአክሲዮኑ አባል  እንዲተላለፍ ካደረገ በኋላ ቤቱና ተጓዳኝ አገልግሎቶቹ ላይ ያሉ የባለቤትነትና የይዞታ መብትና ግዴታ የአክሲዮኑ አባሉ  ይሆናሉ፡፡
6.8 የባለቤትነት መብት በአክሲዮኑ አባል  ስም በሚዛወርበት ጊዜ የስም ማዘዋወሪያ (የአሹራ ታክስ፣ የቴምብር ቀረጥ፣የትረስት ፈንድ ክፍያ እንዲሁም ማናቸውንም በመንግስት የሚጠየቅ የስም ማዘዋወሪያ ወጪ ሙሉ በሙሉ በአክሲዮኑ አባል  ይሸፈናል፡፡ የትረስት ፈንድ ክፍያ በመንግስት በኩል ምቾት ሪል ስቴት እንዲከፍል  የተቀመጠ በመሆኑ ለአሰራር አመቺ ይሆን ዘንድ ምቾት ሪል ስቴት ለአክሲዮኑ አባል  የሸጠበት የቤቱ አጠቃላይ ዋጋ ይህንን ክፍያ ታሳቢ ያደረገ ቅናሽ በማድረጉ ነው፡፡


አንቀጽ ሰባት
ውሉን ስለማቋረጥ ወይም ውሉን ስለመሠረዝ
7.1 የአክሲዮኑ አባል  ምቾት ሪል ስቴት በውሉ አንቀጽ 2.6 በተቀመጠው የጊዜ ሰሌዳ መሰረት ክፍያ ካልፈጸመ ምቾት ሪል ስቴት በጠቅላላ ጉባኤው ውሳኔ መሰረት ውሉን በማቋረጥ ቤቱን ለሌላ 3ኛ ወገን የመሸጥ ሙሉ መብት እንዲኖረው ተዋዋዮች ተሰማምተን ግዴታ ገብተናል።
7.2 አንቀጽ 7.1 መሰረት ውሉ ከፈረሰ ምቾት ሪል ስቴት የአክሲዮኑ አባል  ክፍያውን በማስተጓጎሉ ምክኒያት የተፈጠሩ አላስፈላጊ ወጪዎችን የመጠየቅ መብቱ እንደተጠበቀ ይሆናል፡፡
አንቀጽ ስምንት
በመኖሪያ አፓርትመንቱ ላይ የምቾት ሪል ስቴት እና የአክሲዮኑ አባል  ስለሚኖራቸው መብት
በዚህ ውል መሠረት የተሸጠው ቤት ቀሪ እዳ ተከፍሎ እስከሚጠናቀቅ ድረስ የመኖሪያ አፓርትመንቱ የይዞታ ማረጋገጫ ምቾት ሪል ስቴት ስም እና ይዞታ ሥር ይቆያል፡፡
አንቀጽ ዘጠኝ
ተፈፃሚነት የሚኖራቸው ህጎች እና አለመግባባቶች ስለሚፈቱበት ሁኔታ
11.1 በዚህ ውል ያልተሸፈኑ ጉዳዮችን በአገሪቱ የሕግ ድንጋጌዎች መሠረት የሚገዙ ሲሆን በዚህ ውለታ መነሻ የሕግን ትርጉም እና ዳኝነት የሚፈልጉ ጉዳዮች ሲነሱ ቋንቋው እና ውለታው ተፈፃሚነት የሚኖረው አግባብነት ባላቸው የኢትዮጲያ ህጎች እና ደንቦች መሠረት የሚተረጎሙ ይሆናል፡፡
11.2 በአክሲዮኑ አባል  እና ምቾት ሪል ስቴት መካከል ከውል ጋር የተዛመዱ ወይንም በውል አፈፃፀም ሂደት ላይ የሚነሱ አለመግባባቶችን በመግባባት ላይ ተመስርቶ ችግሩን ለመፍታት ጥረት ያደርጋሉ፡፡
11.3 በአክሲዮኑ አባል  እና ምቾት ሪል ስቴት መካከል ከውል ጋር የተዛመዱ ወይንም በውል አፈፃፀም ሂደት ላይ የሚነሱ አለመግባባቶችን በመግባባት ላይ ተመስርቶ ችግሩን ለመፍታት ካልተቻለ  ጉዳዩ በተጎዳሁ ባይ አመልካችነት በአስማሚ (Conciliation) በዛም ካልሆነ ግልግል ዳኝነት ውሳኔ እንዲያገኝ ተዋዋይ ወገኖች ተስማምተናል፡፡የግልግል ጉባኤው በሰጠው ውሳኔ ቅር የተሰኘ ወገን ቢኖር ጉዳዩን ስልጣን ላለው ፍ/ቤት ይግባኝ የማቅረብ መብቱ የተጠበቀ ነው፡፡

አንቀጽ አሥር
የመልዕክት ልዉውጥ የሚደረግበት አድራሻ
12.1 በአክሲዮኑ አባል  እና ምቾት ሪል ስቴት ዉል ከፈጸሙ በኋላ በየበኩላቸዉ ከዉሉ አፈጻጸም ጋር ተያያዥነት ያላቸዉን ጉዳዮችን ጨምሮ ማሳሰቢያም ሆነ ማስጠንቀቂያ የሚሰጠው በጽሁፍ መልዕክት ብቻ እንዲሆን ተስማምተዋል፡፡
12.2 ተዋዋይ ወገኖች የዚህን ዉል አላማ ለማስፈጸም የሚያደርጓቸዉን የመልዕክት ልዉዉጦች በዚሁ ዉል መግቢያ ላይ በተጠቀሰዉ የምቾት ሪል ስቴትና የአክሲዮኑ አባል  ቴሌግራም ወይም የኢሜል አድራሻዎች እንዲሆን ተስማምዋል፡፡
13 ሳይቱን ሂደት እና መልዕክቶች የሚገለፅበት የቴሌግራም ቻናላችንን ይቀላቀሉ፡፡ 
https://t.me/mechot_realestate  
www.mechotrealestate.com
                              		     አንቀጽ አሥራ አንድ
አባሪዎች
ከዚህ በታች የተዘረዘሩት ሰነዶች የዚህ ውል አካል ሆነው ይቆጠራሉ፡፡ 
14.1 የምቾት ሪል ስቴት የንግድ ስራ ፈቃድ፣
14.2 የይዞታ ማረጋገጫ ካርታ፣
14.3   የአክሲዮኑ አባል መታወቂያ ካርድ (ፓስፖርት ወይም የትውልደ ኢትዮጲያዊ መታወቂያ)፣
14.4  የውክልና ማረጋገጫ (በውክልና ለሚደረግ ግዢ) 

አንቀጽ አስራ ሁለት
ስምምነቱ ስራ ላይ የሚዉልበት ጊዜ
ይህ ውል በተዋዋይ ወገኖች ከተፈረመበት ቀን ጀምሮ በ አንቀጽ 1.1 የተገለጸው ግንባታ ተጠናቆ ስም ዝውውር እስከሚፈጸምበት ቀን ድረስ የጸና ይሆናል፡፡ 
ውሉ እማኞች በተገኙበት ዛሬ ቀን ______________ በ አዲስ አበባ ተፈረመ፡፡
             ስለ ምቾት ሪል ስቴት					            ስለ የአክሲዮኑ አባል  
ስም 							ስም 				
ፊርማ 							ፊርማ 			
ቀን 						           ቀን 				
እማኞች
ምቾት ሪል ስቴትና የአክሲዮኑ አባል ይህን ውል ሲዋዋሉና ሲፈራሙ ያንን ውሉንም ያነበብን መሆኑን እናረጋግጣለን፡
                     ስም 			                  ፊርማ 			         ቀን 
1. 											
2.  				      	    		            				
3.  							               				 

